
వ్యాసటీక విలసిల్లును నరద మనఁగఁ దేరు నాఁగను రథసంజ్ఞ మీఱు బండి

యనఁగ శకటసమాఖ్యయై యలరుచుండు ద్యూతశకటంబు సగ టనఁ దోఁచు నభవ.

	సీ.	
కంబళవాహ్యకాఖ్యలగుఁ గొల్లార్ బండి పాటబండి హొయలుబండి యనఁగ

నలరుఁ దృణాద్యానయనసాధనవిశేషసంజ్ఞ యీడిక యన సరవడి యనఁ

గట్లయం చనఁగను గట్లమంచ మనంగ యాప్యయానాభిధ యలరుచుండు

నుయ్యాల యనఁగను నుయ్యెల యనఁ దొట్ల యన లాలి యన డోల దనరుచుండుఁ

బరఁగు బల్యంకికకుఁ బేరు పల్లకి యనఁ జెందు నాందోళికకు సంజ్ఞ యందల మనఁ

గొఱలుఁ దదుభయదండంబు కొ మ్మనంగ భూరిభవభంగ శ్రీమాతృభూతలింగ.

	సీ.	
అను సనఁ దొడు పనఁ నాందోళికాదిదండాగ్రసంధేయాఖ్య యలరుచుండుఁ

బన్నాగ మనఁగను భాసిలుచుండును నాందోళికాద్యవయవసమాఖ్య

బండిక ల్లనఁగను బరఁగును జక్రంబు బండిక న్ననఁగను బరఁగు నాభి

బండికన్నులయందుఁ బట్టించు చమురు కందెన యనఁగను గడిదేరుచుండు

నేమి దనరారుచుండును నెమ్ము నెమ్మి కమ్మి యనఁగను దగుఁ గూబరమ్ము పరము

నాఁగ నక్షాభిధ యిరుసునాఁగ వెలయు భూరిభవభంగ శ్రీమాతృభూతలింగ.

	సీ.	
చీల జంజడ యాణి చిలుకయం చనఁగను దైనితకాభిధగాను దనరు

నొగ యనఁగా నెంచఁదగు యుగంధరసంజ్ఞ యంగసంజ్ఞ కాఁడినా నొప్పుచుండు

యొకరింత యనఁగను నెక్కు డనంగను వాహనసంజ్ఞ యై వఱలుచుండు

మాపటీఁ డనఁగను మావంతుఁ డనఁగను నాధోరణునిసంజ్ఞ యలరుచుండు

రవుతు రౌతు రావు తనంగ రాహుతుఁ డగు బరిగిరౌ తనఁ బల్యాణబంధరహిత

హయసమారోహకాఖ్యయై యలరుచుండు భూషితభుజంగ శ్రీమాతృభూతలింగ.

	సీ.	
గుల్లా మన గుఱాలగోచనఁగా గులప యనంగఁ దగు నశ్వపాలకుండు

పారివాఁ డనఁగను బరిచరుం డొప్పును బేరణ మనఁగను బేరని యన

మైమఱు పనఁగను మేమఱుఁ గనఁ గత్తళ మ్మనఁగా బొందళం బనంగ

జో డనఁ గవచంబు శోభిలుఁ జిలుకత్తు జీరా యనఁగఁ దద్విశేషము లగుఁ

జను శిరస్త్రంబు గొగ్గి సీసకము బొమిడి కం బనంగను బేటినాఁగను దనర్చు

సారసనసంజ్ఞ సాచి భుజానలంబి కృత్తి పడుదల డాబస గేరు నభవ.

	సీ.	
సన్నాహనామంబు సమకట్టినది యాయితము సజ్జ కట్టాయిత మన వెలయు

విలుకాఁ డనంగను వింటివాఁ డనఁగను ధన్విసమాఖ్య లై తనరుచుండు

నారీతి నాయుధాహ్వయములఁ బరికించి తజ్జీవిసంజ్ఞలఁ దలఁపవలయు

మావటీఁ డనఁగను మాస్టీఁ డనంగను సాదకాఁ డనఁగను శస్త్రదక్షుఁ

"https://te.wikisource.org/w/index.php?title=పుట:Andhra-Bhasharanavamu.pdf/64&oldid=398615" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 5 సెప్టెంబరు 2022న 13:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

